
Fost I-Isbah Jiem

(ghal Victoria)

Lillian Sciberras

I-lejla dehru minn quddiemi
fost 1-isbah jiem ta’ hajti

li gew bla mistennija
mill-irkejjen tas-snin mghoddija.

Ghalga qamh dehbi

jasalli sa widnejja, u hdejja
miexi missieri b’idu f’idejja,

u hdejja, ma’ kullimkien, peprin.

Kmieni filghodu, ghadu ma sebahx sewwa,
huti jrodduli lura 1-pupa

tac-carruta li hsibt mitlufa,

b’wiccha issa mehlus mit-tbajja’,

mizbugh b’kuluri hajja.

Incaféaf mal-mewgiet

fil-bahar sajfi tal-Qaliet

u ommi tistennieni fuq il-blat
magenbha, ghal-lest, ix-xugaman,

u hdejh, ghal-lest, goffa hobz bit-tadam.

[I-MALTI

Nilaghbu fuq i¢c-¢int li jagsam

il-bitha taghna mill-ohra tal-girien.

Warajna ghelieqi hielsa u sigar tal-harrub.

Tahtna fwejjah ta’ tisjir u hwejjeg minxurin,

fuq rasna sema kahlanija bi shaba mdendla wahdanija.

Migburin fis-skiet ta’ nofs il-lejl

niggieldu n-nghas, nghidu l-istejjer
fil-gallarija ta’ I-injam, ni¢c¢assaw

lejn fejn dalwaqt jasal mix-xoghol missierna.

Mixja twila fil-kampanja ta’ Wied Ghomor.
Rancis ma’ kullimkien u fwieha ta’ 1-ghelieqi,

u sadattant, id-dar, titlesta 1-ikla ta’ filghaxija,

u I-frieh il-godda jitgeddsu fil-kaxxa mal-qattusa,
u fil-bitha salt vazetti —

il-kollezzjoni tieghi ta’ I-insetti.



